
1. Nalinginnaasumik 

www.qeqqata.gl/Innuttaasunut/Tusarniaanerit,tuniniaarnerillu/Suliariumannitussarsiuussineq-mi 

suliariumannittussarsiuussinermi ulloq 16. oktober 2024 nalunaarutigineqartoq malillugu MISI-p 

allaffiisa eqqiarneqartarnissaat pillugu Qeqqata Kommunia suliariumannittussarsiuussivoq: Guutaap 

aqq. 5 B-507, 3911 Sisimiut. 

- MISI-p allaffii 

 

1.2  Tunuliaqutaa siunertaalu 

Ilinniartitaanermut immikkoortortap allaffiisa eqqiarneqarnissaat suliariumannittussarsiuunneqarput. 

 

Suliassat suliariumannittussarsiuutat 

a) Sapaatip akunneranut marloriarluni marlunngorneq aamma sapaatip akunnerata naanerani 
Guutaap Aqq. 5-imi allaffiit, ataatsimiittarfik, init mikinerit, perusuersartarfiit, iggavik, 
torsuusat, isaariap nalaani majuartarfiit aamma qimaaffissiaq. 

- Eqqaaviit tamarmik imaarneqartassaput, nutaanillu puussiartalerneqartassallutik. 
- Nerriviit allattarfiit, nerriviillu allat torersarneqarsimasut asanneqartassapput 
- Natit støvsugerneqassapput asanneqarlutillu 
- Erruineq, igaffimmik eqqiaaneq kiisalu iggavimmi nerrivimmik asaaneq. 
- Erruutit, allarutit igaffimmilu allarutit taarserlugit. Erruutinik, allarutinik igaffimmilu 

allarutinik errorsineq suliassanut ilaavoq. 
- Perusuersartarfinni anartarfiit tamarmik, taamatullu errortorfiit assigisaallu, iikkat 

tarrarsuutit ilitsiviillu ilanngullugit asanneqassapput 
- Perusuersartarfiit tamarmik equutissianik, assannut qaqorsaatinik pilersorneqartassapput, 

saniatigullu equutissianik sillimmasersorlugit 
- Perusersartarfinni tamani pisariaqarfiini puussianik eqqaavissianik taarsiineq/imaarsineq 
- Anileraanni igalaat tamarmik matoqqanersut misissorneqartassapput, qulliit 

qaminneqarlutillu matut parnaarneqartassapput. 
 

b) Ataasinngornikkut sisamanngornikkullu aamma igaffik asanneqartassaat aammalu 
perusuersartarfiit anartarfittai asallugit allarutillu taarserlugit. 

- Anileraanni igalaat tamarmik matoqqanersut misissorneqartassapput, qulliillu 
qaminneqarlutik matut parnaarneqartassapput. 
 

c) Sapaatip akunneranut ataasiarluni eqqiarneqartartussat 
- Qarasaasiat atortui pujoralaajarneqartassapput. 
- Karsini torsuusanilu naterni ataatigut iikkiussat (paneler) pujoralaajarneqassapput. 

 

d) Qaammatit tamaasa eqqiarneqartartussat 
- Skaaviit 
- Ilisiviit 
- Igalasserfiit kiassaatillu asattorneqartassapput. 
- Qulliit atsissut pujoralaajarneqartassapput. 
- Nillataartitsivik salinneqartassaaq 

 

e) Qaammatit pingasukkaarlugit eqqiarneqartartussat: 
- Silaannarissarfiit persienner-illu pujoralaajarneqartassapput. 
- Igalaat ilummut sammisortaat tamarmik asanneqassapput. 
- Pequtit qalliutitallit tamarmik støvsugerluarneqassapput 

 

f) Ukiumut ataasiarluni eqqiarneqartussat 
- Tamakkiisumik eqqiaaneq 
- Matut, matserfiit, sikaaviit, igalaat saavi, qaat, kiassaatit tamarmik 

eqqiarneqartassapput/pujoralaajarneqartassapput. 
- Ilitsiviit tamarmik mappetallit, atuagartallit, reolit ilaalu ilanngullugit pujoralaajarneqassapput  
- Toqqorsiveqarfiit tamarmik støvsugerneqartassapput 

- Saagut persiennilluunniit tamarmik asanneqassapput 
 

Eqqiaalluni suliassanut tamanut suliassat pisariaqartut tamarmik ilaapput, suliamut nalinginnaasumut 

ilaallutik. 

 

Suliassat tamarmik eqqiaariaaseq, matumani eqqiaanermi atortut eqqiaatillu eqqortut atornissaat 

ilanngullugit suliarineqassapput. Naterni imeq annertooq atorneqassanngitsoq aammalu natermik 

eqqiaanermi erruutit/atortut siggukkat atorlugit pisassammat erseqqissaatigineqassaaq, taamaalilluni 

natit ataani pequtillu il il isugutaqalissanani. Sapigalinnut avatangiisinullu uloriananngitsut 

eqqiaanermut atortut atorneqarnissaat kajumissaatigineqarpoq. 

 

Eqqiaanermi atortut 

Eqqiaasarneq pitsaasumik naammassineqaqqullugu kiisalu sulinermi avatangiisit pillugit inatsit 

naapertorlugu eqqiaasarneq ingerlanneqaqqullugu, atortussat pisariaqartut tamarmik 

suliakkerneqartumit isumagineqartassapput, matumani støvsugit, eqqiaanermi qamutaasat, erruutit, 

eqqiaanermullu atortut allat ilanngullugit. Suliarinnittup eqqiaanermut atortui, Ilinniartitaanermut 

Immikkoortortaqarfiup innersuussineratigut, maannakkut inissiisarfimmi paarineqartassapput. 

Suliakkerneqartup suliassamisut isumagissavai erruutit, asaatit il. il. errorneqartarnissaat. 

 

Neqerooruteqartoq nammineerluni sapigalinnut tulluussakkat avatangiisinullu pitsaasut eqqiaanermut 

atortunik pisissaaq, taakkununnga ilanngullugit akuutissat ulluinnarni atugassat, assersuutigalugu: 

 

Perusuersartarfiit: 

- Equutissiat 

- Eqqaavinnut tamanut puussiartassat 

- Perusuersartarfinnut tamanut puussiaaqqat (madamposer) 

- Perusuersartarfinni assannut errortortarfinnut tamanut qaqorsaatit imerpalasut 

- Perusersartarfinnut tamanut saligutit (pisariaqarpat taarserlugit) 

Iggavik  

- Erruivinnut maskinaasunut qaqorsaatit 

- Erruivinnut maskinaasunut saligutit 

- Assammik erruinissamut qaqorsaatit 

- Assammik eeruinissamut erruissutit (pisariaqarpat taarserlugit) 

- Iggavimmi erruutit 

- Iggavinnut igaffeeqqanullu tamanut erruinermut allarutit 

- Eqqaavinnut tamanut puussiartassat 

- Eqqaavinnut puussiartassat (angisuut) allaffiit eqqaanni eqqaaviit uani  

eqqarsaatigineqanngillat 

 

Eqqagassat silami eqqaavimmut containerimut iginneqassapput. Taassuma imaarneqarnissaa Qeqqata 

Kommuniata akilissavaa. 

 

Suliassanut tamanut imaqartumik nakkutiginninnermut eqitsisiliornermik ingerlatsinermillu suliassanik 

suliassaq ilaqarpoq. Tamatuma suliap suliarineqartup pitsaassusaaanik qulakkeerisuussaaq. Suut suliat 

suliarineqarsimanersut kiisalu ullulerlugu/inuttalerlugu suut suliat suliarineqarsimanersut 

allassimasussaavoq. Eqitsisit ingerlaavartumik nutarsarneqartartussaapput aammalu 

isumaqatigiissuteqarnikkut ilaanneeriarluni Ilinniartitaanermut immikkoortortap aqutsisuinut 

tunniunneqartartussaallutik. Misissuinermut eqqiaanerluunniit pillugu ataatsimiinnernut atatillugu 

mappe atortussanik tamanik katersuiffisoq aqutsisunit tigoriaannanngorlugu allaffimmiissaaq. 

 

Inerteqqutaavoq: 

o Illumi pujortarnissaq 

o PC, qarasaasiat, internet taakkuluunniit atortuinik atuinissaq 

o Oqarasuaatit atornissaat 

o Skuffinnik sikaavinnilluunniit ammaanissaq 

o Nerrivinnik allaffiusunik pappilianilluunniit nuussuinissaq 

o Tillinnerit nalunaarutigineqassapput 

 

Piumasaqaatinik qulaani taaneqartunik unioqqutitsineq isumaqatigiissummik unioqqutitsinertut 

isigineqassaaq isumaqatigiissutillu atorunnaarsinneqarneranik kinguneqarsinnaalluni 

 

Pingaarnertut eqqiarneqartarnissaat piffissaa isumaqatigiissutigineqartassaaq. 

 

Eqqiaalluni suliassanut tamanut suliassat pisariaqartut tamarmik ilaapput, suliamut nalinginnaasumut 

ilaallutik. 

 

Suliassat tamarmik eqqiaariaaseq, matumani eqqiaanermi atortut eqqiaatillu eqqortut atornissaat 

ilanngullugit suliarineqassapput. Naterni imeq annertooq atorneqassanngitsoq aammalu natermik 

eqqiaanermi erruutit/atortut siggukkat atorlugit pisassammat erseqqissaatigineqassaaq, taamaalilluni 

natit ataani pequtillu il il isugutaqalissanani. Sapigalinnut avatangiisinullu uloriananngitsut 

eqqiaanermut atortut atorneqarnissaat kajumissaatigineqarpoq. 

 

Suliariumannittussarsiornermi periuseq neqeroorutillu saqqummiunneqarneranut atatillugu pissutsit 

arlallit tulliuttuni nassuiaatigineqassapput. 

 

1.3 Suliariumannittussarsiuussinerup ilusaa 

Pisortat oqartussaaffigisaanni suliffeqarfiinilu nioqqutissanik kiffartuussinernillu pisiniarnermut 

tunngatillugu neqerooruteqartitsisarneq pillugu Inatsisartut inatsisaanni nr. 6, 12. juni 2019-imeersumi § 

13 naapertorlugu tamanut neqeroortitsisoqarpoq. 

 

1.4 Suliakkiuteqartup atia attaveqarfigineqarnissamullu paasissutissat 

MISI               Attaveqarfissaq: 

Guutaap aqq. 5, B-507      Marianne L. Olsen 

3911 Sisimiut                                            Oqarasuaat: 865540 

        E-mail: olsm@qeqqata.gl 

1.5 Takuniaaneq 

pingasunngorneq ulloq 23. oktober 2024 nal. 10.00 takuniaatitsisoqassaaq. Naapiffissaq Guutaap aqq. 5, 

B-507, 3911 Sisimiut. 

 

1.6 Nipangiussisussaatitaaneq 

Pissutsit Suliakkiuteqartumut tunngassutillit pisortatigoortumillu pissarsiarineqarsinnaanngitsut kiisalu 

Neqerooruteqartup suliariumannittussarsiuussinermi immaqalu kingusinnerusukkut 

isumaqatigiissusiornermi paasisimalikkani allanut ingerlateqqissinnaanngilai. 

 

2. Peqataanissamut mattunneqarneq 

Suliffeqarfiup taassumaluunniit siulersuisuisa qullersaqarfiataluunniit ukiut kingulliit sisamat 

ingerlanerini pissutsit ilaat uku ataaseq arlallilluunniit eqqartuussutigisimappatigit Neqerooruteqartoq 

suliariumannittussarsiornermit peqataasinnaajunnaassaaq: 

1) akiliilluni pinerluuteqarneq, peqquserlunneq imaluunniit niuernikkut unammilleqatigiinnermik 

annikillisitsisumik ingerlataqarneq, 

2) aaqqissuussaasumik pinerlunniaqatigiinnut peqataaneq, 

3) peqqarniisaarnernut imaluunniit peqqarniisaarnermut atatillugu 

pineqaatissiissutigineqarsinnaasumik iliuuseqarsimanerit, 

4) aningaasanik peqquserlunnikkut pissarsiarisimasanik malunnarunnaarsaaneq imaluunniit 

peqqarniissaarniartarnernut aningaassaliissuteqartarneq, imaluunniit 

5) meeqqanik sulisitsineq imaluunniit inunnik niueruteqarneq. 

 

Aammattaaq suliffeqarfik ima iliuuseqarsimappat Neqerooruteqartoq peqataanissamut 

mattunneqarsinnaavoq: 

1) Kalaallit Nunaanni nunamiluunniit allami suliffeqarfiup pilersinneqarfiani akileraarutinik 

akitsuutinillu 100.000 DKK-it sinnerlugit amerlassusilinnik akilerneqanngitsunik akiitsoqarpat, 

tamanna atuutissanani suliffeqarfik akiitsut ilaannut 100.000 DKK-it sinnerlugit 

amerlassusilinnut qularnaveeqqusiisimappat imaluunniit akiitsut akilersorneqarnissaat pillugu 

isumaqatigiissuteqarsimappat isumaqatigiissummilluunniit malinnissimappat, 

2) akiliisinnaajunnaalerpat, aaqqissuuteqqinnissamut atorunnaarnissamulluunniit 

sulissutigineqarpat imaluunniit taamaaqataanik inissisimappat, 

3) ukiuni kingullerpaani pingasuni inuussutissarsiutip ingerlatami ingerlanneranut atatillugu 

annertuumik sumiginnaasimappat, tassunga ilanngullugu Namminersorlutik Oqartussanut 

kommuninulluunniit isumaqatigiissummik eqquutsitsisimanngippat, isumaqatigiissutip 

pineqartup atorunnaarsinnissaanik kinguneqartumik, imaluunniit 

4) ukiuni kingullerpaani pingasuni piaaraluni Namminersorlutik Oqartussanit 

suliariumannittussarsiuussinermut atatillugu eqqunngitsunik paasissutissiisimasoq 

 

Neqerooruteqartup neqerooruteqarnermi ilagisaatut nalunaarut atsiorsimasoq ilanngullugu 

nassiutissavaa Kalaallit Nunaanni Namminersorlutik Oqartussani neqerooruteqarnermut uppernarsaat, 

Neqerooruteqartup siuliani allassimasut ilaannut ataatsimut arlalinnulluunniit ilaannginnerminut 

uppernarsaataa. 

 

3. Piukkunnassuseqarneq 

Neqerooruteqartoq piukkunnassuseqarnissamut tulliuttutigut minnerpaatut piumasaqaatinik 

naammassinnippoq. 

 

Neqerooruteqartup imm. 3.1 malillugit aningaasaqarnikkut, teknikkikkut suliatigullu 

piginnaasaqarnissamik immikkoortumi piumasaqaatigineqartut suliffeqarfiit allat aqqutigalugit 

imaluunniit aqqutigalugit naammassisinnaavai, taamaattoqassappallu suliffeqarfigisap(sat) 

uppernarsaanera atsiorsimasoq ilanngullugu nassiunneqassaaq, taassumalu neqerooruteqartup 

isumaqatigiissummik tunineqarnermigut naammattunik aningaasaateqarnera uppernarsassavaa. 

 

Neqerooruteqartoq allamik pilersuisumik toqqaassappat tassunnga Kalaallit Nunaanni 

Namminersorlutik Oqartussani neqerooruteqarnermut uppernarsaat aamma ilanngunneqassaaq. 

3.1 Suliassamik pineqartumik ingerlatsinissamut piukkunnassuseqarneq  

Piumasaqaatit minnerpaaffissaat:  

a) CVR-nalunaarsorsimaneq. 

b) Uppernarsaatinik eqqortunik piginninneq. 

c) Attuumassuteqartunik qularnaveeqquteqarneq ass.: 

Neqerooruteqartoq suliamik akisussaaffeqartutut qularnaveeqqummik suliassiissummut 

suliariumannittussarsiorneqartumut atuuttumik pilersitsisimassaaq.  

d) Inuussutissarsiutip neqeroorutigineqartup ingerlannissaanut piukkunnassuseqarpata, aamma 

e) neqeroorutitut isumaqatigiissutip piviusunngortinnissaanut aningaasaqarnikkut kiisalu 

teknikkikkut suliatigullu paasisimasaqarnissamut pisinnaassuseqarpat. 

1. Neqeroorutigineqartut assinginik pilersuinissamik misilittagaqarneq. 

2. Sulisut pingaarutillit piginnaasaqarfigisaat. 

3. Eqqiaanermut atortussat tamat. 

4. Pitsaassutsinik avatangiisitigullu aqutsineq. 

5. suliffeqarfiugaanni aallarterlaaq, suliassap naammassineqarnissaanut neqerooruteqartoq 

takussutissiissaaq, ilaatigut sulisoqarnikkut aningaasaqarnikkullu piginnaasatigut. 

3.2 Suliassamik pineqartumik ingerlatsinissamut piukkunnassuseqarneq  

Piumasaqaatit minnerpaaffissaat:  

f) CVR-nalunaarsorsimaneq. 

g) Uppernarsaatinik eqqortunik piginninneq. 

h) Attuumassuteqartunik qularnaveeqquteqarneq ass.: 

Neqerooruteqartoq suliamik akisussaaffeqartutut qularnaveeqqummik suliassiissummut 

suliariumannittussarsiorneqartumut atuuttumik pilersitsisimassaaq.  

i) Inuussutissarsiutip neqeroorutigineqartup ingerlannissaanut piukkunnassuseqarpata, aamma 

j) Neqeroorutitut isumaqatigiissutip piviusunngortinnissaanut aningaasaqarnikkut kiisalu 

periaatsitigut suliatigullu paasisimasaqarnissamut pisinnaassuseqarpat. 

1. Neqeroorutigineqartut assinginik pilersuinissamik misilittagaqarneq. 

2. Sulisut pingaarutillit piginnaasaqarfigisaat. 

3. Eqqiaanermut atortussat tamat. 

4. Pitsaassutsinik avatangiisitigullu aqutsineq. 

4 Neqeroorummik saqqummiussineq 

Neqeroorut kalaallisut qallunaatulluunniit allassimassaaq aammalu imm. 1.4-mi allassimasutulli 

Suliakkiuteqartumut allakkatut nassiunneqassaaq. Neqerooruteqarnissamut piffissaliussassap 

qaangiutinnginnerani neqeroorut Suliakkiuteqartumut tunniunneqarnissaanut Neqerooruteqartoq 

qulakkeerinissamut akisussaasuussaaq 4.4. 

Neqerooruteqartup piffissamit neqerooruteqarnissamut killiliussamit ullut 30-t neqeroorutigisani 

attassinnaassavaa. 

4.1  Neqeroorutip imarisai 

Neqeroorut imaattunik ilaqartinneqassaaq: 

• Aaqqiissutissatut allaaserisaq. 

• Neqeroorfissaq immersorsimasoq, ilanngussaq 1 takuuk 

• Neqeroorut ukioq ataaseq atuutissaaq (Neqeroorfissaq immersugassaq ilanngussaq 1-miittoq 

immersorneqassaaq) 

 

4.2 Apeqqutit 

Suliariumannittussarsiornermut atatillugu apeqqutit tamarmik allakkatigut kalaallisut danskisulluunniit 

neqeroortitsineq pillugu immikkoortoq 1.4-mi najugaqarfigisaq aqqutigalugu nassiunneqassapput. 

Apeqquteqarsinnaanermut piffissailiussa kingulleq tassaavoq: marlunngorneq 22. oktober 2024. 

 

4.3 Isumaqatiginninniarnissamut inerteqqut 

Suliakkiisup erseqqissaaatigissavaa, assigiimmik pinninnissamik paasiuminartuunissamillu 

tunngaveqarnissaq malillugu neqeroortitsinerup ingerlanneqarnerata nalaani Neqerooruteqartoq 

Suliakkiisumik isumaqatigiissusiorsinnaatitaanngilaq. 

 

4.4 Neqerooruteqarnissamut piffissaliussaq 

Neqeroorut ulloq pingasunngorneq oktobarip 30-nni nal. 12.00 Suliakkiuteqartumit 

kingusinnerpaamik tiguneqareersimassaaq. 

Neqeroorutit piffissap neqerooruteqarfissap naanerata kingorna tiguneqartut itigartinneqassapput. 

 

5 Neqeroorutinik naliliineq 

5.1  Neqeroorutinik ammaaneq 

Suliakkiuteqartoq neqeroorutinik tiguneqartunik tamanik ammaassaaq. Neqerooruteqartunik 

ammaanermi peqataasinnaanngillat. 

 

5.2  Tunniussinissamut najoqqutassat 

Najoqqutassat tullinnguuttut tunngavigalugit isumaqatigiissummi akit pitsaassuserlu tunniunneqartut 

aallaavigineqassapput: 

 

Eqqiaanermik naammassinnissinnaaneq 75 % 

Pitsaassuseq 15 % 

Sulisunik aqutsineq 10 % 

 

5.3  Isumaqatigiissummik tunniussineq 

Isumaqatigiissut Suliakkiuteqartumut aningaasatigut pitsaassutsikkullu iluanaarutaanerpaasussamik 

ataatsimut isigalugu neqerooruteqartumut tunniunneqassaaq. Neqeroorutinik naliliinerup inernera 

naliliinerup naammassineqarnerata kingorna neqerooruteqartunut piaartumik nalunaarutigineqassaaq. 

Isumaqatigiissuteqarnissaq ukiuni sisamanik sivisunersussanngilaq.  

6  Piffissatut pilersaarut 

Suliariumannittussarsiuussineq piffissaq atorneqartussaq matuma kinguliani allassimasoq malillugu 

ingerlanneqartussatut naatsorsuutigineqarpoq: 

 

Sammisaq Piffissaq 

Neqeroorutip tamanut saqqummiunneqarnera Pingasunngorneq ulloq 16. oktober 2024 

Apeqqutit tiguneqarnissaannut 

killiliunneqartoq 

marlunngorneq ulloq 22. oktober 2024 

Neqerooruteqartumut apeqqutit qulaajaasut Pingasunngorneq ulloq 23. oktober 2024 

Neqerooruteqarnissamut piffissaliussaq Pingasunngorneq ulloq 30. oktober2024 

Neqeroorutinik ammaaneq Pingasunngorneq ulloq 30. oktober 2024 

Tunniussinermik nalunaaruteqarneq Sisamanngorneq ulloq 31. oktober 2024 

Isumaqatigiissummik atsiorneq Tallimanngorneq ulloq 1. november 2024 

Tunniussineq Tallimanngorneq ulloq 1. november 2024 

 

Uppernarsaatitut sinaakkutigineqartoq isumaqatigiissutigineqassaaq. 

 

7  Naammagittaalliornissamut ilitsersuut 

Naammagittaalliuutit, Pisortat Pisiortortarneranni Neqerooruteqartitsinermi Maalaaruteqartarfik pillugu 

Inatsisartut inatsisaat nr. 7, 12. juni 2019-imeersumi aalajangersakkat naapertorlugit (tamatuma 

kingorna neqerooruteqartarnermut naammagittaalliuuteqartarfik pillugu inatsit) Pisortat 

Pisiortortarneranni Neqerooruteqartitsinermi Maalaaruteqartarfianut nassiunneqassapput. 

 

Naammagittaalliuut suliamut tunngatillugu ilanngussartalik suliakkiuteqartup naammagittaalliuutaata 

inerniliiffigineqarnerata aalajangiiffigineqarnerataluunniit kingorna kingusinnerpaamik sapaatit 

akunneri sisamat qaangiunneranni allaganngorlugu Neqerooruteqartarnermut 

Naammagittaalliuuteqartarfimmut tunniunneqassaaq, Neqerooruteqartarnermut  

Naammagittaalliuuteqartarfik pillugu inatsit § 5, imm.1. takuuk. 

 

Naammagittaalliuutip naammagittaalliuuteqartarfimmut tunniunneqarneranut peqatigitillugu 

naammagittaalliuuteqartup suliakkiissutini pillugu Suliakkiisumut allaganngorlugu nalunaarutigissavaa. 

Naammagittaalliuut naammagittaalliuuteqartup Suliakkiisumut naammagittaalliuuteqarfigineqartumut 

nalunaarutaata assilineranik ilaqartinneqassaaq, Neqerooruteqartarnermut Naammagittaalliuuteqartarfik 

pillugu inatsit § 5, imm. 2. takuuk. 

 

Pisortat Pisiortortarneranni Neqerooruteqartitsinermi Naammagittaalliuuteqartarfimmut 

attaveqarnissamut paasissutissat: 

Pisortat Pisiortortarneranni Neqerooruteqartitsinermi Naammagittaalliuuteqartarfik. 

Imaneq 29, 1 sal 

Postboks 689 

Nuuk 

aua@nanoq.gl  

Ilanngussaq 1 NEQEROORNERMI EQITSIT 

 

NEQEROORUTIT 

 

 

Neqeroorutit allattorsimaffii: MISI-p allaffiisa eqqiarneqartarnissaat pillugu 

suliariumannittussarsiuussineq 
 

Suliariumannittussarsiornermi allakkiaq naapertorlugu, matumuuna suliffeqarfik ataani atsiortoq 

neqerooruteqarpoq eqqiaaneq eqqiaanermilu atortut ilanngullugit, aki. 

 

MISI-p allaffiisa eqqiarneqartarnissaat pillugu suliariumannittussarsiuussineq, ukiumut akit 

 

 

kr____________________________________ 

 

 

 

 

Ulloq:  

 

Ateq:  

 

Najugaq 

 

Oqarasuaat. 

 

Suliffeqarfiup naqinnera atsiorneralu 

 

 

 

___________________________________________________________ 

 

 

 

 

 

 

 


